                 Туган телебезне саклап, яклап калу максатыннан , бик күп чаралар үткәрәбез, төрле конкурсларда , конференцияләрдә катнашабыз.

Бу чара Габдулла Тукайның  125 еллыгы һәм  Муса Җәлилнең 105 еллыгы уңаеннан уздырылды. 

Зал  бу  шәхесләрнең  портретлары, балалар ясаган иллюстрацияләр,  рефератлар, лозунглар, цытаталар ,         стенгазеталар белән бизәлгән. Г өлләр  куелган , шарлар эленгән .

Кичәгә   барлык класслардан да тамашачы-укучылар чакырылды. УЕНДА КАТНАШУЧЫЛАР -- 9Б  һәм

10 б класс укучылары.

Алып баручы укытучы командаларны залга чакыра һәм алар белән таныштыра.1 команда- 9Б классы – “  Бишлек"    ,2се—10 класслар- “Татар яшьләре” командасы.

Командалар үзләренең команда исемен, девизын, сәламләвен әйтә. Аннан соң команданың  капитаны  узенең уенчылары белән  таныштыра.

Алдан сайланып куелган жюри әгъзалары командаларга очколар куя.

1 – ТУР

Алып баручы һәр командага 10ар сорау бирә. Алар түбәндәгеләр:

1.Муса Җәлил кайда туган?  (Оренбург өлк.Мостафа авылында)

2. Ул кайда укыган?   (Оренбургта "Хөсәения" мәдрәсәсендә, 1923-25 Казан пединст-ң рабфагын,1931-МГУның әдәбият бүлеген бетерә)

3. М.Җәлилнең беренче җыентыгы кайчан һәм кайда басылып чыга? !(1925 елда Мәскәүдә "Барабыз" китабы басылып чыга)

4.Ул Татарстанның кайсы шәһәрендә һәм кайчан хәрби-политик курсларда укыган? (1941 Июлендә армиягә алына, Минзәләдә политработниклар курсында укый)

5. Ул нинди төрмәләрдә утырган? (Шпандау, Тегель,Плетцензее, Моабит) 

6. Җәлилчеләрнең исемнәрен атагыз.  (Г. Бохараев.Ә.Симай, А.Баттал, З.Хәсәнов, Ә.Атнашев,Ф.Булатов,Г.Шабаев. Г.Кормаш, Ф.Сәйфелмөлеков, А.Алиш, М.Җәлил) 

7. "Моабит дәфтәрләре" Туган илгә кайчан кайтып җитәләр? (1946 , 1947 ел-да)

8. М.Җ-гә һәйкәл Казанда кайчан ачыла, аның авторы кем?

9. М.Җ-нең беренче шигыре нинди исемле һәм ул кайда басыла?   (1919, "Бәхет"шиг. "Кызыл йолдыз"гәҗитендә)

10. "Алтынчәч" либреттосына кем көй язган?     (Н.Җиһанов)

Г.Тукай буенча

1. Г.Тукай кайда укыган?   (Уральскида "Мотыйгия"мәдрәсәсендә)

2. Ул беренче шигырен ничә яшьтә язган?   (1905 сент. Уральскида "Эл-гасыр-эл"(Яңа гәҗит") бас чыга

3. Тукай ул фамилияме,әллә псевдониммы?  

4. Ул ничә тел белгән?   (төрек,фарсы,гарәп,рус,татар)

5. Казанда ул нинди гәҗит-журналларда эшли?   ("Әл-ислах(реформа), "Яшен". "Ялт-йолт" Шура" ,"Вакыт", "Йолдыз", "Аң")

6. Иң якын дуслары кемнәр?   (Ф.Әмирхан, Х.Ямашев, Г.Камал, С.Рахманколый,Г.Колахмәтов, С.Сүнчәләй, К.Бакир,В.Бәхтияров)

7. Шигырь бәйрәме кайда уздырыла?

8. Тукай премиясе кайчан бирелә башлады , ни өчен бирелә?   (1958)

9. Ул ничә ел яшәгән?

10. Кайсы шигыре халык гимнына әйләнгән?

Бу сорауларга төгәл һәм тулы җавап бирүләренә карап, жюри командаларга очколар куя.

2 тур.

"Бу шигырьнең исеме ничек?" уены

Алып баручы 1 куплет шигырь укый, ә командалар   аның исемен әйтәләр.

1.Мин күп күрдем филдәй кешеләрне:

Киң күкрәкле,тимер бәдәнле.

Тик күрәсе иде эше белән

Кеше булган иң чын адәмне.       (Бер үгет)

2.  Җирдә кеше торса торсын,

Эзе калсын тҗирән булып.

Үзе үлсә, эше калсын

Мең яшәрлек имән булып.    (Имән)

3. Мин тез чүкмәм,катыйль,синең алда,

Кол итсәң дә, тоткын итсәң дә;

Кирәк икән,үләм аягурә,

Балта белән башым киссәң дә.         (Катыйльгә)

4. Бар күңеллелек бөтен дөньяда,бар бер ямь бүген.

Нәрсәдән бу? Мин беләм:бәйрәм бүген,бәйрәм бүген!        (Бәйрәм бүген)

5. Бар күңелләрдән җылы,йомшак синең каберең ташы,

Шунда тамсын күз яшемнең иң ачы һәм татлысы!          (Өзелгән өмет)

6.  Бу дөньяда,бәлки күп-күп эшләр күрем,

Билгесездер кая ташлар бу тәкъдирем;

Кая барсам,кая торсам,нишләсәм дә,

Хәтеремдә мәңге калыр туган җирем.        (Туган авыл)

3 тур.

"Сүз төзү"

1 минут эчендә ТУРЫПОЧМАКЛЫК сүзеннән  уртаклык исемнәреннән генә торган сүзләр төзергә. Кайсы команда күбрәк сүз төзи, шул җиңүче була.

4 тур.

Сәнгатьле уку конкурсы

Һәр командадан 1 кеше алдан әзерләп килгән шигырен яттан сөйләп күрсәтә.

5 тур.

"Шигырьне дәвам ит"уены

Алып баручы Тукай һәм Җәлилнең шигырьләреннән   1 яки 2 юл укый, ә командалар шуны дәвам итәргә тиешләр.

Мәсәлән:

1. Тау башына салынгандыр безнең авыл...

(Бер чишмә бар,якын безнең авылга ул)

2. Чоландагы ак майга ияләшкән күселәр,

(Мин чоланны сакларга Куштым ала песигә)

3. Шаян кызым син минем

(Таң йолдызым син минем

Йөрәгемдз кабынган Шатлык җырым син минем)

4. Дулкыннар,дулкыннар,

Ник болай шаулыйсыз,

(Ярларга сугылып, Сез нәрсә даулыйсыз)

5.  Барыгыз,болынга,балалар!

(Йөгерегез,уйнагыз,көлегез!

Елмайсын күреп шат аналар,

Юансын боеккан күңелегез)

6. Җырларым,сез шытып йөрәгемдә

(Ил кырында чәчәк аттыгыз)

7. Юл чатында ялгыз гына

(Үсеп утыра бер карт имән)

8.  Нәкъ Казан артында бардыр бер авыл- Кырлай диләр;

(Җырлаганда көй өчен тавыклары җырлай диләр.   )

6 тур.

Капитаннар ярышы.  "Тиз җавап"  “Әйе” , “юк” дип кенә җавап бирәсе.Сораулар бик тиз укыла.

1. "Бишлек" командасы капитанына:

Тукай 57 яшьтә үлгәнме?    

Тукай Казанда яшәгәнме?    

Тукай ятим бала булганмы? 

Тукай роман язганмы?  

"Су анасы"н Җәлил язганмы?  

Шүрәле кешеме? 

Җәлилнең хатыны Хәдичә исемлеме?  

Тукайның кызы Чулпанмы?   

Тукай белән Җәлил дуслармы?    

Тукай татарча белгәнме?   

2. "Татар яшьләре" командасы капитанына:

Тукай Арча районында туганмы?   

Опера һәм балет театры Тукай исемен йөртәме?       

Тукайның балалары бармы?      

Җәлил сугыш кырында үлгәнме?    

Җәлил исемендәге премия бармы?     

Тукай сугышта булганмы?     

Җәлил Татарстанда туганмы?      

Җәлил русча белгәнме?     

"Барабыз" китабын Җәлил язганмы?       

Җәлил апрельдә туганмы?        

Жюри командаларга очколар билгели  һәм җиңүчене игълан итә.

Кичә тәмам.

Питрәч районының Ленино-Кокушкино гомуми белем бирү мәктәбенең татар теле һәм әдәбияты укытучысы Зиннәтуллина Рәфүлә Рәфкатовна.
